
Abstrak tesis yang di kemukakan kepada Senat Universiti Putra Malaysia 
sebagai memenuhi keperluan untuk Ijazah Doktor Falsafah 

KUALITI KEPIMPINAN DALAM KALANGAN PEGAWAI 
KANAN POLIS WANITA 

Oleh 

ABDUL AZIZ BIN HJ AWANG DARUS 

September 2015 

Pengerusi :    Prof Madya Datin Jamilah Othman, PhD 
Fakulti   : Institut Pengajian Sains Sosial 

Penyelidikan ini bertujuan untuk mengenalpasti serta mendapatkan 
pemahaman yang mendalam dan menyeluruh tentang proses amalan 
kepimpinan dalam menjana keberkesanan pegawai kanan polis wanita dalam 
melaksanakan tugas. Penyelidikan ini difokuskan kepada golongan pegawai 
kanan polis wanita yang berpangkat Senior Assistant Commissioner (SAC)    
ke atas. Oleh itu, penyelidikan ini adalah untuk menjelaskan ciri-ciri utama 
kepimpinan yang perlu ada pada pegawai kanan polis wanita untuk 
menyandang jawatan serta menggalas tanggungjawab di mana kebanyakan 
pegawai kanan polis tertinggi didominasi oleh golongan lelaki dan hanya 
sekumpulan kecil sahaja wanita yang berada ditahap tersebut. Responden 
terdiri daripada pegawai kanan polis wanita dan berpengalaman berkhidmat 
dalam sektor kepolisan lebih dari 32 tahun yang sedia berkongsi pengalaman 
secara sukarela. 

Persampelan berasaskan kriteria yang digunakan untuk mengenalpasti makna 
kepimpinan, jenis kepimpinan yang diamalkan, faktor yang menggalakkan 
kepimpinan, penggunaan teknik dan strategi dalam kepimpinan serta kesan 
yang wujud hasil kepimpinan yang diamalkan. Penyelidikan turut mengaitkan 
makna kepimpinan berkait rapat dengan keterampilan pemimpin itu sendiri, 
kecekapan dalam mengendalikan tugasan, dan tahap pengaruh pemimpin 
terhadap organisasi yang dipimpin. Malahan penyelidikan ini turut menemui 
elemen yang menyemarakkan kepimpinan dalam sektor kepolisan yang terdiri 
dari pengalaman yang diperolehi sepanjang karier, polisi yang terbentuk dalam 
organisasi, tahap dan kesan disiplin yang diamalkan dan ketelitian dalam 
menjalankan tugasan. Teknik perbualan bersemuka digunakan dalam proses 
pengumpulan data. Perbualan dirakamkan melalui pita rakaman dan 
ditranskrip secara verbatim. Analisis bermula sebaik sahaja data dikumpul.  
Penyelidikan ini mengandaikan bahawa pegawai kanan polis wanita 
berpengalaman dalam corak kepimpinan dalam perjalanan kerjaya mereka 
menggalas tanggungjawab yang dipikul. Pengalaman yang dilalui oleh 

responden menunjukkan beberapa kumpulan yang menjelaskan makna dan 
pengalaman kepimpinan yang berkesan. Analisis terperinci kemudiannya 
dilakukan untuk mencari tema dan kategori bagi menjawab persoalan 
penyelidikan.  

Kerjasama yang dialami oleh responden adalah menyeluruh iaitu melibatkan 
semua pihak yang berkepentingan langsung dalam menyempurnakan tugas 
yang diamanahkan. Pihak yang berkepentingan langsung termasuk pihak 
atasan, orang bawahan serta individu itu sendiri. Penyelidikan ini 
mencadangkan bahawa segala usaha yang konkrit perlu diambil untuk 
melahirkan lebih ramai pegawai kanan polis wanita yang berkaliber diberi 
ruang yang lebih meluas untuk memikul dan melaksanakan tanggungjawab 
pada peringkat pengurusan tertinggi dalam bidang kepolisan dalam 
menjadikan bidang ini sebagai cabang karier penjawatan awam yang 
mencabar serta berkualiti tinggi mampu memberi impak kepada institusi dan 
masyarakat dalam menjana kemajuan dan kesejahteraan negara. 

Kesimpulannya, kecemerlangan kepimpinan yang dipraktikan oleh pegawai 
kanan polis wanita mempunyai makna dan impak dalam melaksanakan 
tanggungjawab dengan lebih berkesan. Malah ia juga mampu untuk 
mempengaruhi objektif secara langsung untuk setiap jabatan yang diketuai 
oleh pegawai kanan polis wanita malah mempengaruhi dalam pembentukan 
corak kepimpinan kepada golongan bawahan di mana mempunyai makna dan 
nilai signifikan dengan diri anggota dalam membentuk personaliti diri dalam 
memikul tanggungjawab jawatan tinggi bagi mengetuai sesuatu unit bagi 
mewujudkan kerjasama sepasukan yang jitu dengan corak pengarahan serta 
pelaksanaan tugas dengan lebih berkesan. 

Abstract of thesis presented to the Senate of Universiti Putra Malaysia in 
fulfillment of the requirement for the degree of Doctor of Philosophy 

QUALITY LEADERSHIP AMONG SENIOR POLICE WOMEN 

By 

ABDUL AZIZ BIN HJ AWANG DARUS 

September 2015 

Chairman: Prof Madya Datin Jamilah Othman, PhD 
Faculty    : Institute of Social Science Studies 

In this research was conducted comprehensively to identify and obtain in-depth 
understanding common leadership practice occupying senior female police 
officers within Senior Assistant Commissioner (SAC) ranks and above in 
performing their duties. Therefore, this research is to describe the main 
characteristics of the leadership qualities required by senior female police 
officers for the job and to perform the duties where most senior police officer is 
dominated by men, and only a small group of women to be ranked as senior 
police officer. All respondents spent more than 32 years in policing voluntarily 
to share their experience.  

Sampling used was based on criteria to indentify the meaning of leadership, 
type of leadership being practiced, factors that promote leadership, technics, 
leadership strategy that signinificant impact through these leadership practice. 
This study also linked the meaning of leadership skills associated with 
leadership, competence handling the assignment, and the degree of influence 
that the leader of the organization is headed. In fact, this research also found 
elements that encourage leadership in the police sector, which comprises the 
experience gained throughout the career, policy was formed in the police 
organization, the extent and impact of discipline practiced and thoroughness in 
carrying out assignments. 

Face to face interview technique was used to gather data collections. 
Conversations were recorded and transcribed in verbatim. Analysis process 
starts as soon as data is collected. This study assumes experienced female 
senior police officer in the pattern of leadership to shoulder the responsibility 
throughout the career. Experience gained by respondents indicated several 
groups to explain the meaning and experience effective leadership. Detailed 
analysis is then performed to identify common theme and categories to answer 
research question. Cooperation experienced by respondents are 
comprehensive, such as involving team members consist of superior, 
subordinate and the individual themself associated to execute the task.  

This research suggests concrete initiatives need to be done to produce more 
caliber female senior police officer by giving them better chance to carry out 
senior management task within police sector so that policing will be a public 
employment and high quality to give better impact towards institution and public 
to enhance development and public welfare.  

In conclusion, leadership excellence carried out by a senior police officer has a 
meaning and impact of women in the performance of their duties with greater 
effectiveness. In fact, female senior police officers were also able to influence 
directly the objectives of each departments, led by female senior police officers 
and even affect women in leadership pattern formation in which the lower 
classes have a significant meaning and value to their members in shaping 
personalities in high positions of responsibility to lead a unit for creating a 
strong teamwork with a twist direction and execution of tasks more effectively. 

BAB I 
 
 

PENDAHULUAN 
 
 

Pengenalan  
 
Kepimpinan adalah di mana seseorang mempunyai ciri-ciri pilihan yang efektif 
untuk mempengaruhi pengikut dalam melaksanakan tujuan yang ingin dicapai 
pada peringkat kumpulan atau matlamat organisasi. Peningkatan karier wanita 
dalam kalangan pekerjaan yang didominasi oleh lelaki di dalam sektor awam 
telah memberi gambaran yang terbaik kepada pelbagai pendekatan teori.  

 
Kajian secara berterusan telah menunjukkan pegawai kanan polis wanita 
mempunyai keunikan dan perbezaan pengalaman dalam kepolisan berbanding 
pegawai polis lelaki dari hasil yang sering dikaitkan dengan hubungan gender 
(Morash & Haarr, 2012). Terdapat juga pertikaian yang berlaku di mana wanita 
berhadapan dengan cabaran apabila berlaku peningkatan karier di dalam 
pekerjaan yang didominasi oleh lelaki, bukan hanya dari segi pandangan 
individu atau sosial tetapi juga dari sudut pelbagai perspektif teori seperti 
perwakilan birokrasi, teori feminisme dan gender, wanita dan kepimpinan, dan 
teori pengaruh sumber manusia dan amalan. Pegawai polis wanita merasakan 
mereka perlu menyesuaikan imej mereka untuk lebih tampak berkeyakinan dan 
cekap terhadap rakan kerja yang terdiri daripada pegawai polis lelaki    
(Morash & Haarr, 2012).  
 
Catatan sejarah pemimpin-pemimpin wanita masih belum memberikan rujukan 
untuk diakui mengenai kemampuan wanita menjadi pemimpin terutama            
di suatu organisasi. Padahal berbagai penelitian untuk membuktikan bahawa 
sebenarnya pekerja lelaki dan wanita dalam menangani pekerjaan berkaitan 
sama dengan berbagai kelebihan yang dimiliki oleh masing-masing individu 
lelaki maupun wanita. Salah satu contoh organisasi di Malaysia yang berhasil 
menempatkan wanita sebagai pemimpin adalah organisasi kepolisan. Jabatan 
kepolisan merupakan organisasi yang berstruktur dengan tugas utama untuk 
melindungi serta berkhidmat untuk masyarakat. Salah satu faktor agar tujuan 
tersebut dapat tercapai sudah tentu dipengaruhi oleh kepimpinannya. Fakta 
keberhasilan pegawai kanan polis wanita yang sudah berada di peringkat 
pengurusan kanan dalam sektor kepolisan di Malaysia perlu dikaji lebih lanjut 
tentang faktor-faktor yang membuat pegawai kanan polis wanita tersebut 
berjaya dalam kepimpinannya. 

 
 

 
Polis Di Raja Malaysia ( PDRM ) 
 
Polis Diraja Malaysia (PDRM) ialah sebuah organisasi yang beribu pejabat 
di Bukit Aman, Kuala Lumpur. Pasukan berseragam ini adalah unik disebabkan 
berbanding dengan negara lain, pasukan ini adalah terpusat, iaitu segala 
bentuk kepolisan daripada polis tugas am (General Duties) ke perisikan adalah 
di bawah bidang kuasanya. Dalam menjaga keamanan awam, PDRM dibantu 

http://ms.wikipedia.org/wiki/Bukit_Aman
http://ms.wikipedia.org/wiki/Kuala_Lumpur

oleh kumpulan sokongan yang terdiri daripada Polis Tambahan, Sukarelawan 
Polis, Polis Bantuan, dan kakitangan awam. Polis Di Raja Malaysia (PDRM) 
diketuai oleh Ketua Polis Negara dan dibantu oleh Timbalan Ketua Polis 
Negara. 
 
PDRM terdiri dari Jabatan Pengurusan, Jabatan Sumber Strategik dan 
Teknologi, Jabatan Siasatan Jenayah, Jabatan Siasatan Jenayah Narkotik, 
Jabatan Keselamatan Dalam Negeri dan Ketenteraman Awam (KDN/KA), 
Cawangan Khas, Jabatan Siasatan Jenayah Komersil, Jabatan Intergriti Dan 
Pematuhan Standard dan Jabatan Pencegahan Jenayah dan Keselamatan 
Komuniti. Jabatan-Jabatan ini diketuai oleh pengarah-pengarah yang 
berpangkat Komisioner Polis (CP). SAC merupakan suatu jawatan antara yang 
tertinggi dalam sektor kepolisan iaitu Penolong Kanan Pesuruhjaya Polis atau 
Senior Assistant Commisioner (SAC) dalam kategori pengurusan dan 
profesional.  

 
 
Latar Belakang 
 
Dalam kajian ini, kajian akan tertumpu kepada pegawai kanan polis wanita 
yang berjawatan tingggi, iaitu SAC dalam sektor kepolisan di Malaysia. Pada 
masa ini, jawatan SAC dalam sektor ini hanya diisi oleh lapan orang sahaja 
wanita setakat ini. Empat orang dalam kalangan mereka telah dijadikan 
responden dalam kajian ini yang sedang bertugas di ibu pejabat PDRM di Bukit 
Aman, Kuala Lumpur. Penyelidik menjalankan kajian tentang bentuk, jenis dan 
strategi kepimpinan yang mereka amalkan semasa menjalankan tugas berat 
dan mencabar ini yang kebanyakannya digalas oleh kaum lelaki. Oleh itu, 
kepimpinan yang berkesan amat penting dalam kajian ini untuk melihat 
bagaimana seseorang pemimpin atau ketua jabatan dalam kalangan pegawai 
kanan polis wanita ini memimpin dan berhadapan dalam mengendalikan 
anggota bawahan, tugasan dan kerjaya.  
 
Hal ini amat penting untuk melihat keberkesanan kepimpinan dan kewibawaan 
seseorang pegawai atasan yang terdiri terutamanya daripada kalangan wanita 
dalam memimpin organisasi kepolisan di negara ini serta elemen-elemen yang 
mempengaruhi dalam membuat seseatu keputusan yang tepat yang 
melibatkan keberkesanan keputusan tersebut mempengaruhi hasil 
pelaksanaan yang dijalankan. Tambahan lagi, kajian ini juga akan merungkap 
amalan gaya kepimpinan yang diamalkan oleh sebilangan kecil pegawai kanan 
polis wanita ini sepanjang karier mereka sehingga mereka mampu mencapai 
tahap yang dikecapi sekarang. Cordner (2011) menyatakan bahawa peratusan 
polis wanita menyertai polis masih di bawah satu perempat, di mana bilangan 
wanita semakin berkurangan dibahagian pengurusan, serta penyertaan wanita 
daripada kaum minoriti atau etnik mengalami jurang yang besar. Kajian ini 
dijalankan dengan menggunakan pendekatan kualitatif, iaitu dengan 
menganalisis maklumat yang diperoleh dari temubual dengan responden untuk 
membentuk tema.    

Penyataan Masalah 
 
 
Polis Diraja Malaysia (PDRM) terdiri daripada seratus ribu lebih orang yang 
terdiri daripada pegawai dan anggota. Institusi ini ditadbir oleh pihak 
pengurusan kanan terdiri daripada pegawai kanan polis lelaki dan wanita         
di mana majoriti didominasi oleh lelaki sebanyak 95%. Oleh itu, hanya 
peratusan kecil yang diisi oleh wanita. Daripada peratusan kecil yang diwakili 
oleh pegawai kanan polis wanita sudah pastinya mereka ini mempunyai 
keistimewaan sebagai pemimpin yang mampu bersaing dengan rakan 
sejawatan terdiri daripada lelaki yang perlu dikupas disebalik kejayaan pegawai 
kanan polis wanita ini. 
 
Sejajar dengan perkembangan dan tahap pertambahan pengendalian kes 
jenayah yang pelbagai dan mencabar di mana masalah yang berbeza yang 
berkaitan dengan keselamatan negara dan kesejerahteraan rakyat semakin 
meningkat setiap hari, ramai pegawai kanan polis wanita perlu dilahirkan yang 
berkemampuan bertindak sebagai pemimpin di peringkat pengurusan kanan 
dalam PDRM bagi memastikan institusi ini lebih effisien dan produktif secara 
berterusan. Keupayaan dan karisma pemimpin adalah penting untuk memberi 
motivasi kepada pengikut dan orang bawahan untuk membawa keunggulan    
di sesuatu institusi, organisasi atau pertubuhan.  
 
Kebanyakan teori kepimpinan yang cuba mengaitkan keberkesanan gaya dan 
tingkah laku pemimpin dengan tingkah laku pengikut dalam sesebuah 
organisasi. Oleh itu, konsep dan fungsi kepimpinan yang kurang jelas apabila 
digunakan untuk maksud yang berbeza-beza dalam organisasi. Pelaksanaan 
paling konkrit dan sukar adalah untuk melaksanakan konsep kepimpinan 
dalam organisasi yang melibatkan bentuk, teknik, strategi, gaya, komunikasi, 
dan tingkah laku pengurusan atasan serta kakitangan bawahan.  
 
Kajian dijalankan untuk melihat bentuk, jenis dan strategi serta halangan 
kepimpinan yang diamalkan oleh golongan hawa ini. Dalam analisis dokumen 
tentang konsep dan amalan corak kepimpinan dalam organisasi mengikut 
pandangan beberapa sarjana, sikap dan role model dalam kepimpinan telah 
disebut oleh Daft (2005). Antara elemen kepimpinan dalam organisasi adalah 
seperti hubungan pihak pengurusan dengan pihak pekerja, komunikasi yang 
efektif, pengurusan atasan sebagai “Role Model”, para pekerja menghormati 
pihak atasan, nilai-nilai murni dan motivasi, dan kestabilan organisasi. Salah 
satu faktor yang dapat digunakan untuk meningkatkan prestasi golongan 
bawahan adalah gaya kepimpinan, komunikasi organisasi dan motivasi kerja 
(Putu S., 2008). 
 
Kajian ini memberi tumpuan kepada pemimpin polis wanita dengan kualiti 
feminin mereka yang semulajadi, boleh bertindak sebagai agen perubahan 
dalam mengurangkan isu-isu, konflik dan masalah yang berkaitan 
kemasyarakatan dan negara. Secara umumnya, perbezaan yang wujud adalah 
dari sudut penerimaan di mana wanita selalunya dianggap kurang kelebihan 
dari sudut keberanian yang mewujudkan diskriminasi penerimaan ditempat 
kerja. Wanita yang sering dikaitkan dengan sifat yang lembut, beremosi, 
pemalu, penakut, dan pelbagai lagi ciri yang lemah. Beberapa ciri-ciri 

stereotaip perempuan yang biasa adalah penyayang, emosi, mesra, 
bersimpati, sensitif, dan sentimental; stereotaip sifat lelaki termasuk dominan, 
kuat, agresif, keyakinan diri, rasional, dan kurang beremosi (Schneider, 2005).  

 
Perkembangan kajian tentang kepimpinan organisasi kepolisan wanita             
di peringkat pegawai kanan polis wanita terutama di peringkat SAC ke atas       
di Malaysia berkaitan dengan kekurangan polis wanita memegang jawatan 
kanan tertinggi pengurusan tertinggi organisasi. Oleh yang demikian, kejituan 
kepimpinan amat penting dalam melahirkan seorang pemimpin yang terbaik 
bagi mengetuai sesebuah organisasi terutama dalam sektor kepolisan yang           
di mana satu bidang begitu mencabar dalam melaksanakan dan menegakkan 
pelaksanaan undang-undang di Malaysia. Yukl (2013) menyatakan adalah 
penting untuk memahami bahawa kriteria keberkesanan tertentu pemimpin 
yang diberikan akan bergantung kepada matlamat yang ingin dicapai dan nilai 
untuk diselenggarakan. Kemampuan pemimpin tidak hanya datang dari              
aspek-aspek teknikal, kepakaran, dan kemahiran, tetapi juga kualiti peribadi 
yang penting untuk membolehkan mereka dihormati.  

 
Rangsangan menggalakkan pekerja untuk bekerja, membuat keputusan yang 
lebih baik, memikul tanggungjawab yang lebih besar dan bertanggungjawab 
(Simić M. et al, 2011). Pemikiran sebagai seorang pemimpin perlu sejajar 
dengan peredaran masa yang disokong oleh pelbagai golongan generasi serta 
perubahan teknologi yang semakin pantas bertukar dari masa ke semasa.  
 
Penyelidik berpendapat bahawa sektor kepolisan yang diterajui oleh golongan 
wanita khususnya pada peringkat pegawai kanan polis wanita wajar dikaji 
untuk melihat sejauh mana mereka mampu menggalas tugasan yang berat dan 
mencabar. Ini juga disokong dengan kenyataan dibuat oleh Wendy (2013) iaitu 
bilangan tenaga kerja yang semakin berkurangan sebagai anggota polis, 
kehilangan polis wanita serta etnik minoriti, kekurangan wanita berjawatan 
ketua penguatkuasa dan berpangkat konstabel serta kurangya penyertaan 
wanita dalam kepolisan. Terdapat beberapa perbezaan yang wujud                 
di antaranya corak komunikasi, pengaruh atau gaya mengetuai, antara wanita 
dan lelaki yang sentiasa mempunyai pandangan dan keunikan yang berbeza. 
Secara purata, wanita menggunakan lebih penyampaian, tentatif, dan 
berbahasa sopan berbanding lelaki, terutama dalam keadaan konflik (Bass, 
Avolio & Atwer, 1996). Lelaki, di sisi lain, dilihat sebagai lebih cenderung 
berbanding wanita untuk menawarkan penyelesaian menjurus kepada masalah 
untuk mengelakkan perbincangan mengenai hubungan antara individu (Avolio, 
2010). 
 
Berdasarkan perbincangan di atas, persoalan umum kajian ini adalah 
mengenal pasti dan memahami faktor kejayaan pemimpin pegawai polis wanita 
memegang jawatan pegawai kanan polis wanita berpangkat SAC ke atas? 
Seterusnya, persoalan khusus kajian pula adalah seperti berikut:   
 
Persoalan Kajian:   
 

i) Apakah gaya kepimpinan yang diamalkan oleh Pegawai 
Kanan Polis Wanita yang berada pada peringkat SAC ke atas 

ii) Apakah corak komunikasi yang diamalkan oleh Pegawai 
Kanan Polis Wanita 

 
iii) Bagaimana penerimaan pegawai polis bawahan terhadap 

gaya kepimpinan yang diamalkan 
 
 

Kepentingan Kajian 
 
Kajian ini adalah penting untuk memberi sumbangan kepada aspek-aspek teori 
dan pragmatik. Oleh itu, kepimpinan yang berkesan amat penting dalam kajian 
ini untuk melihat bagaimana seseorang pemimpin atau ketua jabatan dalam 
organisasi kepolisan dalam kalangan wanita berpangkat SAC berhadapan 
dengan anggota bawahan. Hal ini amat penting dilihat tentang keberkesanan 
kepimpinan dan kewibawaan seseorang pegawai atasan yang terdiri daripada 
kalangan wanita dalam organisasi kepolisan di negara ini.   
 
Dalam bidang kepolisan, tidak banyak pegawai wanita yang terlibat khususnya 
yang menjadi ketua jabatan, dan sebagainya. Kebanyakan pegawai 
berpangkat tinggi yang memegang jawatan SAC dan ke atas kebanyakannya 
dimonopoli oleh golongan lelaki atas sebab-sebab kekuatan fizikal, ketahanan 
mental, keberanian dan semangat juang yang tinggi. 
 
Golongan wanita yang layak dan terpilih memegang jawatan di peringkat ini 
amat kurang dan berjumlah di bawah sepuluh sahaja di seluruh negara. Sudah 
pasti golongan wanita yang berjaya mencapai kedudukan yang sebegini tinggi 
dalam sektor kepolisan mempunyai sesuatu kriteria yang unik dan tersendiri 
seperti komunikasi kepimpinan yang berkesan, ketahanan fizikal, keberanian 
dan kemahiran mengendalikan senjata dan sebagainya. Oleh hal yang 
demikian, penyelidik beranggapan bahawa kajian tentang kepimpinan dalam 
kalangan wanita berpangkat SAC dan ke atas sektor kepolisan ini perlu untuk 
dikaji. 
 
 
Skop Kajian 
 
Kajian ini mempunyai skop tertentu yang mempengaruhi hasil dan maksud 
kajian. Pertamanya, responden kajian yang dipilih terdiri daripada kalangan 
wanita dalam organisasi kepolisan di Malaysia yang berjawatan SAC sekaligus 
merupakan Ketua Jabatan dalam organisasi PDRM. Polis yang berjawatan 
SAC sahaja yang dikaji dalam kajian ini kerana inilah jawatan tertinggi yang 
disandang oleh kaum wanita dan berdasarkan kedudukannya yang tinggi ini 
maka penyelidik beranggapan bahawa berdasarkan pengetahuan, kelulusan 
dan pengalaman mereka selama puluhan tahun dalam polis harus dijadikan 
iktibar dan maklumat yang berguna untuk menghuraikan persoalan dalam 
kajian ini. Selain itu, skop kajian ini juga adalah untuk memahami gaya 
kepimpinan yang diamalkan oleh golongan wanita ini khususnya semasa 
mereka menjalankan tugas yang mencabar dalam kalangan organisasi yang 
berpakaian seragam dan bersenjata api, iaitu sektor kepolisan di Malaysia.  

Kepimpinan golongan wanita dalam sektor ini turut menjurus kepada                
aspek-aspek sokongan yang digunakan bagi memimpin sesuatu jabatan dalam 
mencapai matlamat organisasi kepolisan dengan lebih berkesan. Dalam masa 
yang sama juga, dengan corak kepimpinan serta keperibadian yang diamalkan 
dapat melahirkan lebih ramai polis wanita yang akan memegang jawatan 
tertinggi dalam carta organisasi kepolisan. 

 
 
Limitasi Kajian 
 
Kajian ini bertujuan memahami ciri-ciri kepimpinan yang perlu ada dalam 
kalangan polis wanita di Malaysia bagi melahirkan lebih ramai polis wanita 
yang berwibawa untuk memikul jawatan polis kanan pada peringkat tertinggi      
di mana situasi sekarang banyak didominasi oleh polis lelaki. Maka kajian ini 
dilaksanakan terhadap sebilangan kecil pegawai kanan polis wanita yang 
sedang memegang jawatan pada peringkat SAC untuk lebih mendalami corak 
dan pengalaman mereka yang ditempuh sejak bermulanya karier dalam sektor 
kepolisan sehingga kedudukan yang dikecapi sekarang. 

 
 
Definisi Istilah  
 
Definisi istilah dalam kajian ini telah dibahagikan kepada beberapa perkataan 
atau frasa dalam tajuk kajian dan istilah-istilah tertentu seperti yang berikut: 
 
Kepimpinan  
 

- Kemampuan seseorang mempengaruhi dan memotivasi orang lain 
untuk melakukan sesuatu sesuai tujuan bersama. Kepimpinan meliputi 
proses mempengaruhi dalam menentukan tujuan organisasi, 
memotivasi perilaku pengikut untuk mencapai tujuan, mempengaruhi 
untuk memperbaiki kelompok dan budayanya. 

 
Pemimpin 
 

- Pegawai kanan polis sebagai pemimpin yang mengetuai serta menjadi 
contoh kepada anggota polis yang lain di dalam pasukan yang 
sentiasa bersama-sama dalam memberi motivasi, mengurus, 
menggerak dan membangunkan matlamat dan misi kumpulan serta 
organisasi secara keseluruhan.  

 
Organisasi  
 

- Organisasi merupakan sekelompok orang yang bekerja sama dalam 
struktur dan koordinasi tertentu dalam mencapai serangkaian tujuan 
tertentu. 

 
Kajian Kualitatif 
 

- Prosedur kajian yang menghasilkan data gambaran yang boleh 
diamati, tradisi tertentu dalam ilmu pengetahuan kepolisan dengan 

penglibatan warga kerja di dalam kumpulan polis wanita bagi 
memahami istilah dan peranan mereka. 

 
Fenomenologi Penelitian Kualitatif 
 

- Merupakan tradisi penelitian kualitatif yang berakar pada falsafah dan 
psikologi, dan berfokus pada pengalaman hidup manusia (sosiologi)        
di mana dilakukan dengan memasuki wawasan persepsi responden, 
melihat bagaimana mereka melalui suatu pengalaman, kehidupan dan 
memperlihatkan fenomena serta mencari makna dari pengalaman 
responden. 

 
Kajian Kes  
 

- Cerita yang digunakan sebagai bahan pengajaran yang menggarap 
pengaplikasian teori atau konsep terhadap situasi sebenar yang 
berlaku. Pelbagai disiplin ilmu telah menggunakan “Kajian Kes” 
termasuk bidang kemanusiaan, sains sosial, sains, kejuruteraan, 
undang-undang, perniagaan dan perubatan.  

 
Pegawai Polis Berpangkat SAC   
 

- SAC merupakan suatu jawatan antara yang tertinggi dalam sektor 
kepolisan iaitu Penolong Kanan Pesuruhjaya Polis atau Senior 
Assistant Commisioner (SAC). Jawatan ini adalah dalam kategori 
pengurusan dan profesional dengan pendapatan bulanan melebihi 
sepuluh ribu ringgit Malaysia.  

 
Triangulasi  
 

- Gabungan kaedah yang berbeza bagi mendapatkan lebih dari satu 
bentuk data supaya dapatan kajian kualitatif yang bersifat subjektif 
akan lebih menyakinkan dan dapat meningkatkan kesahan data yang 
dikumpul.  

 
Persampelan Bertujuan 
 

- Prosedur persampelan iaitu sekumpulan subjek yang mempunyai           
ciri-ciri tertentu sahaja dipilih sebagai responden kajian berdasarkan 
pengetahuan dan tujuan khusus kajian pengkaji. Ini bermakna tidak 
semua kajian lain dalam populasinya dipilih oleh pengkaji sebagai 
responden. 

-  
Pengumpulan Data  
 

- Pengumpulan data dilakukan untuk memperolehi maklumat yang 
diperlukan dalam rangka mencapai tujuan penelitian di mana tujuan 
diungkap dalam bentuk hipotesis yang menjadi jawapan terhadap 
persoalan penelitian. 

Huraian yang Mantap dan Mendalam 
 

- Huraian yang mantap dan mendalam bermaksud penyediaan diskripsi 
yang mencukupi sehingga boleh menentukan situasi yang berkaitan 
dengan kontek kajian dan membolehkan dapatan kajian itu dijalankan 
di situasi lain.  

 
Gender 
 

- Merujuk kepada implikasi psikososial sebagai seorang lelaki atau 
wanita seperti kepercayaan dan jangkaan tentang sikap, nilai-nilai, skil, 
dan tingkah laku yang lebih sesuai dengan atau kebiasaan salah satu 
jantina berbanding di sebaliknya.   

 
 

Rumusan 
 
Secara keseluruhannya, bab ini membicarakan perihal persoalan yang ingin 
difahami melalui kajian ini dengan tujuan untuk memahami makna, 
pengalaman dan amalan gaya kepimpinan oleh pegawai kanan polis wanita. 
Juga dinyatakan bagaimana penyelidik bertindak untuk mengelakkan bias atau 
ketidakseimbangan bagi menjadikan kajian ini mempunyai tahap kesahan dan 
mempunyai kebolehpercayaan yang tinggi. 
 
Kajian ini berkepentingan untuk memahami bagaimana di era globalisasi, 
golongan wanita mampu untuk memikul tanggungjawab yang lebih besar 
terutama sekali dalam bidang kepolisan di mana corak kepimpinan yang lebih 
sesuai dipraktikan serta mampu menyumbang dalam melahirkan lebih ramai 
polis wanita berkaliber yang mempunyai ciri–ciri dan teknik yang lebih dinamik 
yang perlu ada dan mampu diterapkan dikalangan polis wanita bagi mencorak 
keperibadian disamping pengalaman dan pendidikan ilmu yang sedia ada. 
Kajian ini menyelami dan menjelaskan makna dan pengalaman kepimpinan 
mengikut pengalaman pegawai kanan polis wanita yang telah dipilih.  

